
	N  //31153-2024

	Ի պատասխան Ձեր՝ 2024 թվականի օգոստոսի 5-ի թիվ 01/20.1/19428-2024 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ «Երևանի թատրոնի և կինոյի պետական ինստիտուտ պետական ոչ առևտրային կազմակերպությունից գույք հետ վերցնելու և Ֆրանսիական ինստիտուտին 10 տարի ժամկետով, անհատույց օգտագործման իրավունքով գույք տրամադրելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից կարծիք չի ներկայացվելու:
	



           Ընդունվել է

	ՀՀ ֆինանսների նախարարություն
	

	
	

	ՀՀ ԿԳՄՍ նախարարությունը 26.07.2024 թվականի N 01/20.1/19428-2024 և 26.08.2024 թվականի N 01/20.1/25732-2024 գրություններով Ֆինանսների նախարարության քննարկմանն է ներկայացրել «Երևանի թատրոնի և կինոյի պետական ինստիտուտ պետական ոչ առևտրային կազմակերպությունից գույք հետ վերցնելու և Ֆրանսիական  ինստիտուտին 10 տարի ժամկետով, անհատույց օգտագործման իրավունքով գույք տրամադրելու մասին» Հայաստանի Հանրապետության կառավարության որոշման նախագիծը, ինչպես նաև լրամշակված տարբերակը, սակայն դեռևս պատասխան չենք ստացել:
	

	ՀՀ տարածքային կառավարման և ենթակառուցվածքների  նախարարություն
	13.08.2024թ.

	
	ԳՍ//26058-2024

	Ուսումնասիրելով «Երևանի թատրոնի և կինոյի պետական ինստիտուտ պետական ոչ առևտրային կազմակերպությունից գույք հետ վերցնելու և Ֆրանսիական  ինստիտուտին 10 տարի ժամկետով, անհատույց օգտագործման իրավունքով գույք տրամադրելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ առաջարկում ենք հետևյալը.
1. Նախագծի նախաբանում հղում կատարել նաև «Պետական գույքի կառավարման մասին» ՀՀ օրենքի 30-րդ հոդվածի 2-րդ մասի 4-րդ և 6-րդ կետերին, համաձայն որոնց՝ Հայաստանի Հանրապետության կառավարության որոշմամբ սահմանված կարգով պետական գույքն անհատույց օգտագործման իրավունքով կարող է տրամադրվել միջազգային և անհրաժեշտության դեպքում՝ նաև այլ կազմակերպություններին, ինչպես նաև առաջնորդվել ՀՀ կառավարության 21․04․2023թ․ թիվ 595-Ն որոշման պահանջներով:
	







Ընդունվել է
Ի գիտություն

	1. Նախագծի 2-րդ կետի 1-ին ենթակետում նշված N 86/0010 գրառումը փոխել N 86/0016։
	Ընդունվել է

	3. Նախագծի 3-րդ կետով նախատեսված է Հայաստանի Հանրապետության և Ֆրանսիական Հանրապետության դեսպանության հետ կնքել պայմանագիր։ Առաջարկում ենք տվյալ կետում հստակ նշել, թե ինչպիսի պայմանագիր է կնքվելու, ինչպես նաև տվյալ դրույթից պարզ չէ, թե պայմանագիրը կնքելիս Հայաստանի Հանրապետության անունից պետական կառավարման համակարգի, որ մարմինն է հանդես գալու։ Բացի այդ նշված դրույթը բովանդակային առումով անորոշություն է պարունակում, ուստի անհրաժեշտ է այն վերանայել։
	Ընդունվել է
Նախագիխը լրամշակվել է հանվել է 3-րդ կետը

	4.Միաժամանակ հայտնում ենք, որ ՀՀ արտաքին գործերի նախարարը ՀՀ վարչապետի աշխատակազմի ղեկավարին հասցեագրված 13.03.2023 թվականի թիվ 1111/12098-23 գրությամբ խնդրել է ՀՀ վարչապետի հանձնարարականը պետական կառավարման համակարգի մարմիններին՝ խստորեն պահպանելու ՀՀ կառավարության 2019 թվականի սեպտեմբերի 12-ի «Արտաքին գործերի բնագավառում պետական կառավարման համակարգի մարմինների փոխգործակցության կարգը և գործադիր իշխանության մարմինների բարձրաստիճան պաշտոնատար անձանց կողմից այլ պետությունների և միջազգային կազմակերպությունների ներկայացուցիչների հետ պաշտոնական հանդիպումների և բանակցությունների մասին ամփոփ տեղեկատվությունը Հայաստանի Հանրապետության արտաքին գործերի նախարարություն ներկայացնելու կարգը սահմանելու մասին» N 1267-Ն որոշմամբ, մասնավորապես՝ 16-րդ և 18-րդ կետերով նախատեսված ընթացակարգերը։ Նշվածի հիմքով՝ ՀՀ վարչապետի աշխատակազմի ղեկավարը պետական կառավարման համակարգի մարմիններին հասցեագրված 02/06.12/8901-2023 և 02/06.32/20447-2024 թվակիր գրություններով առաջարկվել է առաջնորդվել ՀՀ կառավարության  2019 թվականի սեպտեմբերի 12-ի N 1267-Ն որոշման պահանջներով։ Տվյալ դեպքում գտնում ենք, որ սույն Նախագիծը ևս ենթակա է համաձայնեցման ՀՀ արտաքին գործերի նախարարության հետ։ 
	


Ընդունվել է

  Ը


	ՀՀ կադաստրի կոմիտե
	
	12.08.2024թ.

	
	
	ՍԹ/12933-2024

	   Ի պատասխան Ձեր` 2024 թվականի օգոստոսի 5-ի N 01/20.1/19428-2024 գրության՝ «Երևանի թատրոնի և կինոյի պետական ինստիտուտ պետական ոչ առևտրային կազմակերպությունից գույք հետ վերցնելու և Ֆրանսիական ինստիտուտին 10 տարի ժամկետով, անհատույց օգտագործման իրավունքով գույք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   1.	 Նախագծի 1-ին կետում հղում է արվում «Հավելվածին», ինչը Նախագծին կից փաթեթում ներկայացված չէ: Նույն փաթեթում բացակայում է նաև Ֆրանսիայի Հանրապետության դեսպանատանն անհատույց օգտագործման իրավունքով տրամադրվող, Երևան քաղաքի Ամիրյան 26 հասցեում գտնվող անշարժ գույքի (այսուհետ՝ Գույք) 1-ին հարկի՝ 622 քմ ընդհանուր մակերեսով տարածքի նշագրված հատակագիծը:
   Միաժամանակ Պայմանագրի 1-ին հոդվածում նշված է, որ ֆրանսիական կողմին է տրամադրվում Գույքի՝ «Երևանի թատրոնի և կինոյի պետական ինստիտուտ»
ՊՈԱԿ-ի շենքի առաջին հարկի՝ 622 քմ մակերեսով տարածքը՝ ըստ Պայմանագրին կցված հատակագծի, սակայն այս հատակագիծը ևս կցված չէ:
   Հայտնում ենք, որ Կադաստրի կոմիտեն հնարավորություն կունենա Նախագծի վերաբերյալ տրամադրելու համապարփակ դիրքորոշում վերոնշյալ փաստաթղթերը ներկայացնելու դեպքում:

	







Ընդունվել է
Նախագիծը լրամշակվել է և կից փաստաթղթերի հետ ներկայացվել  է նոր քննարկման:

	2.	 Նախագծի 3-րդ կետով նախատեսվում է ՀՀ կրթության, գիտության, մշակույթի և սպորտի նախարարության և Ֆրանսիայի Հանրապետության դեսպանության միջև կնքել պայմանագիր՝ Ֆրանսիական ինստիտուտին Գույքի 1-ին հարկից տրամադրվող 622 քմ ընդհանուր մակերեսով տարածքում «Երևանի թատրոնի և կինոյի պետական ինստիտուտ ՊՈԱԿ-ի և Ֆրանսական ինստիտուտի գործունեությունն անխափան կազմակերպելու նպատակով, սակայն Նախագծին կից ներկայացվել է պայմանագիր (այսուհետ՝ Պայմանագիր), որը վերաբերում է ՀՀ-ում ֆրանսիական ինստիտուտի գործունեության համար տարածք տրամադրելուն, ուստի անհրաժեշտ է ապահովել Նախագծի և Պայմանագրի համապատասխանությունը միմյանց՝ հստակեցնելով Պայմանագրի առարկան:
   Հաշվի առնելով այն հանգամանքը, որ Պայմանագրի առարկան հանդիսանում է անշարժ գույք, դրանից ծագող իրավունքները ենթակա են պետական գրանցման «Գույքի նկատմամբ իրավունքների պետական գրանցման մասին» ՀՀ օրենքով (այսուհետ՝ Օրենք) սահմանված կարգով, որի վերաբերյալ Պայմանագրում որևէ դրույթ նախատեսված չէ: Բացի այդ՝ Նախագծի 3-րդ կետով նախատեսված է պայմանագրի դադարեցում՝ որոշակի պայմանների վրա հասնելու դեպքում, ուստի առաջարկում ենք քննարկել Պայմանագրում ևս Նախագծից բխող համապատասխան կարգավորումներ սահմանելու, ինչպես նաև քննարկել Նախագծին կից ներկայացված Պայմանագիրը որպես Նախագծի հավելված դիտարկելու հարցերը:

	










Ընդունվել է
Լրամշակվել է որոշման նախագիծը և 3-րդ կետը հանվել է :

	   
   3.	 Նախագծի 2-րդ կետի 1-ին ենթակետում առաջարկում ենք «86/0010» թվերը փոխարինել «86/0016» թվերով՝ հաշվի առնելով այն հանգամանքը, որ
ՀՀ կառավարությանն առընթեր պետական գույքի կառավարման վարչության և «Երևանի թատրոնի և կինոյի պետական ինստիտուտ» ՊՈԱԿ-ի միջև 2016 թվականի օգոստոսի 10-ին կնքվել է ոչ բնակելի տարածքի անհատույց օգտագործման N 86/0016 պայմանագիրը:
	

Ընդունվել է

	ՀՀ տարածքային կառավարման և ենթակառուցվածքների  նախարարություն
	06.09.2024թ.

	
	ԳՍ//28718-2024

	Տեղեկացնում ենք, որ «Երևանի թատրոնի և կինոյի պետական ինստիտուտ պետական ոչ առևտրային կազմակերպությունից գույք հետ վերցնելու և Ֆրանսիական  դեսպանատանը 10 տարի ժամկետով, անհատույց օգտագործման իրավունքով գույք տրամադրելու մասին» Հայաստանի Հանրապետության կառավարության որոշման նախագծի վերաբերյալ դիտողություններն ու առաջարկությունները ՀՀ տարածքային կառավարման և ենթակառուցվածքների նախարարությունը հայտնել է իր 13.08.2024թ. թիվ ԳՍ//26052-2024 գրությամբ:
	
Ընդունվել է

	ՀՀ կադաստրի կոմիտե
	04.09.2024թ.

	
	ՍԹ/14345-2024

	   Ի պատասխան Ձեր 2024 թվականի օգոստոսի 27-ի N 01/20.1/25732-2024 գրության՝ «Երևանի թատրոնի և կինոյի պետական ինստիտուտ պետական ոչ առևտրային կազմակերպությունից գույք հետ վերցնելու և Ֆրանսիական դեսպանատանը 10 տարի ժամկետով, անհատույց օգտագործման իրավունքով գույք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) լրամշակված տարբերակի վերաբերյալ հայտնում ենք հետևյալը.
   1. Նախագծին կից ներկայացված հատակագծում Երևան քաղաքի Ամիրյան 26 հասցեում գտնվող անշարժ գույքի 1-ին հարկի՝ 622 քմ ընդհանուր մակերեսով տարածքի նշագծված հատվածի մակերեսների հանրագումարը չի համապատասխանում Նախագծի 1-ին կետում նշված մակերեսի չափին, ուստի առաջարկում ենք ևս մեկ անգամ ճշգրտել ֆրանսիական դեսպանատանը ամրացվող տարածքի մակերեսը և տարածքի հատակագիծը ներառել Նախագծի փաթեթում՝ որպես հավելված: 
	







Ընդունվել է 
Նախագիծը լրամշակվել է «622քմ» փոխարինվել է «547քմ» առաջարկվել է հիմք ընդունել  նոր չափագրման արդյունքները:

	   2. Առաջարկում ենք նաև Նախագծի 2-րդ կետի 1-ին ենթակետում «86/0010» թվերը փոխարինել «86/0016» թվերով՝ նկատի ունենալով այն հանգամանքը, որ վերոնշյալ հասցեում գտնվող անշարժ գույքը անհատույց օգտագործման իրավունքով «Երևանի թատրոնի և կինոյի պետական ինստիտուտ ՊՈԱԿ-ին է հատկացվել ոչ բնակելի տարածքի անհատույց օգտագործման N 86/0016 պայմանագրով:
	Ընդունվել է

	   3. Նախագծի 2-րդ կետի 2-րդ ենթակետով նախատեսվում է Ֆրանսիայի Հանրապետության դեսպանության հետ կնքել անհատույց օգտագործման մասին պայմանագիր:
   Հաշվի առնելով այն հանգամանքը, որ պայմանագրի առարկան անշարժ գույք է, և դրանից ծագող իրավունքները ենթակա են պետական գրանցման «Գույքի նկատմամբ իրավունքների պետական գրանցման մասին» ՀՀ օրենքով սահմանված կարգով, իսկ Նախագծի նույն ենթակետով՝ որոշակի պայմանների առաջացման դեպքում նախատեսվում է պայմանագրի դադարեցում, առաջարկում ենք նախատեսել պայմանագրի դադարման հիմքով գրանցված իրավունքի դադարեցման վերաբերյալ համապատասխան կարգավորումներ:
	Ընդունվել է 
Նախագիծը լրամշակվել է 





